
x Baionako fiskalak lau eta zortzi hilabete 
arteko zigorra eskatu du bost ertzainentzat 
1996 urteko apirilean bi gazte urrunar jipoitzea leporatu die prokuradoreak 

Baionako Auzitegiko pro
kuradoreak, Jean Jac
ques Bosqek, lau eta zor
tzi hilabeteko presondegi 
zigorrak sursiarekin gal
degin zituen atzo, 
1996ko apirilean Oiar
tzunen kontrola gainditu 
zuten bi urrunar atxilotu 
eta jipoitu zituzten bost 
ertzainendako. Epaia 
azaroaren 16an emanen 
du epaimahaiak. Ertzai
nek ETAko komando 
baten atzetik zebiltzala 
argudiatu zuten bere eki
mena justifikatzeko. 

BI GAZTE urrunarrek 
Ertzaintzak Oiartzundik 
Hendaiara bitartean ezarrita
ko hiru kontrol gainditu 
zituzten 1996ko apirilaren 
15ean, muga zeharkatu eta 
Hendaiatik Pausurako bide
an ukan istripuaren ondorio 
atxilotu zituzten arte. 

Atzo epaitutako bost ertzainetatik lau -alboetan-, eta erdian abokatua. 

Jean Philippe Mitxelena 
gidariak eta Dominique Alsu
guren lagunak La Rosa clu
betik gOizeko hiruretan ate
ratzean «behar baino gehia
go» edan zutela onartu zuten 
atzo . Bertan zegoen alkohol 
kontrolean gelditu ordez 
aitzina segitzea erabaki 
zuten , pasatzerakoan geldi
tzeko galdegin zien ertzain 
bat zauriturik, Ertzaintzaren 
bertsioaren arabera . Ertzain
tza berehala tiroka hasi 
bazen ere , bertze bi kontrol 
gainditu eta Hendaiaraino 
heltzea lortu zuten tiro arte
an , auto lasterketa biziaren 
ondorioz istripua heldu zen 
arte. 

Lapurdiko aldean atxiloke
taren unean, «bi gazteek era-

bilitako bortizkeria geldiaraz
teko behar adina indar» era
bili zutela argudiatu zuten 
ertzainek. Hiru lekukok azal
du zuten , ordea, bi gazteak 
lurrean atxikitzen zituzten 
bitartean gogorki jipoitu 
zituztela ; hala nola , ostika
dak aurpegian, eta makilka
dak bizkarrean. Medikuak, 
21 makil kolpe marka atze
man zizkion Alsugureni biz
kar eta izterretan eta hainbat 
zauri Mitxelenari. Epaileak 
eta prokuradoreak bost 
ertzainei azalpen bat galdegi
nez gero, berriz, ez zu ten 
kolpe kopuru handi horren 
zergatia esplikatzerik izan. 

Ertzainek egindako adie
razpenetan oinarriturik eta 
lekukotasunek lagundurik, 
Bosqek zortzi hilabeteko pre
sondegi zigorra sursiarekin 

Shengen eztabaidagai 
• ERTZAINTZAK muga ze - funtzio osoak betetzen di 

harkatzeko eskubidea 
duen ala ez behin baino 
gehiagotan jalgi zen ezta
baida izan zen atzokoan. 
Jean Jacques Bosq Proku
radoreak argi eta garbi 
erran zuen ertzainek ho
rretarako eskubiderik ez 
zutela , Espainiak Guardia 
Zibila eta Polizia Nazionala 
izendetuak baititu soilik, 
nahiz eta Gasteizko Barne 
Sailak behin eta berriz es
kaera egin , joan den iraila
ren 16an azken aldiz . Er
tzainen abokatuak, berriz, 
«Ertzaintzak poliziaren 

tuenez, berezko eskubidea» 
duela defendatu zuen. «De
na dela , gaizkileen atzetik 
muga iragaiteko eskubidea 
izan balu ere, Frantziako 
poliziari zegokion atxiloke
ta egitea, eta Ertzaintzaren 
lanak begiratzera mugatu 
behar zuen» , ohartarazi 
zuen prokuradoreak, mu
galdean lan egiten zuten 
ertzainak horren jakitun 
zirela suposaturik. Muga 
zeharkatzean , legez Fran
tziako polizia deitu beharra 
dagoela erran zuen, ertzai
nek egin ez bazuten ere. 

galdegin zuen Pedro Dorao, 
Marta Ortega eta Jose 
Ramon Valigno ertzainen 
kontra Alsugurenen aurka 
egiteagatik, eta lau hilabete
koa sursiarekin Jaime Moga
bure eta Teodoro Garcia 
ertzainen aurka, Mitxelena
ren aurka egiteagatik . Pro
kuradoreak «gehiegizko 
indarkeria eta boterearen 
gehiegizko erabilera» egotzi 
zien bost ertzainei . 

«ETAren komandoak La 
Rosan ibiltzen al dira?» 

Ertzainek eta beren aboka
tuak, berriz, gertakizunek 
izan zuten zalutasuna aipatu 
zuten. Gisa berean gerkariak 
ETAk Jose Mari Aldaia 
enpresaria askatu eta bi egu
neratara gertatu zirela adie-

razi zuten , «ETAko koman
doa» zelakoan baitzeuden . 
Argumentu horri erantzunez, 
ETAko komandoak La Rosa 
bezalako ostatuetan ibiltzen 
ote diren uste al duten galde
gin zien prokuradoreak. 

Mitxelena eta Alsugurenen 
abokatuak 50 .000 liberako 
kalte-ordaina galdegin zuen 
kaltetu bakoitzarentzat eta 
15 .000 libera prozedurako 
gastuentzat. Heldu den egu
netan, aferak bere bigarren 
zatia izanen du Donostiako 
Auzitegian , bertan Mitxelena 
alkohol kontrola gainditzea
gatik, ertzainak zauritzeaga
tik eta ihes egiteagatik epai
tuko baitute . Akusazio parti
kularrak 20 urteko 
presondegia galdegiten badu 
ere, fiskalak bi urte fermu 
galdegin ak ditu jada. 

Prokuradorearen hautuak 
• ATZOKO auzian Ertzain- biranotasunaren ustezko 

tzako kideek Mitxelena eta bortxatzeari buruz deus 
Alsugurenekin atxiloketa
ren unean izan zutenjarre
ra auzipetu zen soilik. Ai
tzitik, Ertzantzak legez ez 
zegokion lurraldean sar
tzea , lurralde horretan ti
roak egin izana eta legez 
kanpoko atxiloketa egin 
izanaren akusazioak ez zi
tuen kontuan hartu pro 
kuradoreak, eta ondorioz , 
epaitu gabe gelditu ziren , 
nahiz eta horretarako ele
mentu argiak izan. «Ez da
gokio Baionako Auzitegi 
xume honi Estatuaren su-

epaitzerik» , adierazi zuen 
Bosqek, gai horretan inola
ko ardurarik hartu nahi ez 
zuela argi utziz. Atxiloke
tan 12 ertzainek eta sei au
tok partehartu zuten, bai
menik gabe muga zeharka
turik . Horiez gain , muga 
zeharkatzeko agindua 
eman zien Irungo komisal
degiko zerbitzu burua ere 
ekimeneko partehartzaile 
zuzena izan zen manue
maile gisa. Aitzitik, justi
ziak bost kideri soilik gal
degin zizkien kontuak. 

PPk eta PSE·EEk 
akordioa itxi dute 
Donostiako 
Udalean 
gobernatzeko 

• Zinegotzien 
izendapen dekretua 
sinatuta, gobernu 
programa aurkeztea 
falta zaie 

PSE-EE eta PPk Donos
tian elkarrekin goberna
tzeko akordioak gorputz 
hartu zuen atzo . Izan ere, 
PPko zinegotziak gonbida
tu gisa sartu ziren gober
nu batzordearen bilerara, 
baina irtetean jada delega
tuak ziren . Odon Elorza 
PSE-EEko alkateak izen
dapen dekretua sinatu 
zuen bilera amaitu ordu
ko . Ekainaren 13ko hau
teskundeetan PSE-EEk 
lortu zituen boto gehien , 
eta hilabete hauetan nego
ziaketak egiten aritu da 
gobernua osatzeko. Odon 
Elorzak joan den astean 
jada aurreratu zuen akor
dioa ia egina zegoela. 

Datozen lau urteetan 
elkarrekin gobernatzeko 
akordioa itxita , eta izen
dapen dekretua sinatuta, 
gobernu programa aur
keztea falta zaie PSE-EEri 
eta PPri. PPko zinegotziak 
jada beren karguetan 
lanean has daitezke. PPko 
ordezkariek, Kirolak, Hiri
gin tza , Ingurugiroa , 
Turismoa, Lanak eta Udal 
zerbitzuak izango dituzte 
bere gain. PSE-EEk , 
berriz , zortzi zinegotzi 
izango ditu : Kultura eta 
euskara, Ogasuna, Gazte
ria , Hezkuntza, Hirigintza 
planteamendua , Gizarte 
ekintza, Auzoak eta Trafi
koa besteak beste. 

Odon Elorza alkatea 
gustura agertu zen bilera 
ostean. Akordioak Donos
tiari egonkortasuna 
emango diola esan zuen , 
eta gehiengo absolutua 
izateak asko esan nahi 
duela nabarmendu . Mari 
J ose Usandizaga PPko 
bozeramailea ere pozik 
azaldu zen , gobernu egon
korra izango dela esanez. 

Donostiako EHko udal 
taldea ezkor agertu zen 
akordioa dela eta. <<Orain
dik eskubiragoko bira 
ekarriko dw>. PPk eta 
PSOEk proiektu espaino
lista bat aurrera eramate
ko asmoa dutela azaldu 
zuen EHk. EAJk eta EAk 
ere kritikatu zuten akor
dioa , egin dutena egiteko 
ez zirela bi hilabete behar 
esanez. 


